
Dontis 
 

Kou ronka padoud –  

Dounelė balta a jouda, 

Makaruonu a grėkiu kuošė –  

Dontis tropėn atsiluošė. 

 

Bolka, sūri a kiaušėni, 

So dešrelė somuštėni, 

Bolvė, kuopūstus a marka –  

Smolkėn vėskou kap su tarka. 

 

Valgont mēsa, svėista, žovi, 

Anei pasikvėit ė leižovi, 

Kad po borna varinietu 

Ė par snoki nevarvietu. 

 

Dontelius rēk keravuotė, 

„Blend-a-med“ rēk nauduotė. 

So šepetelio tonkē trintė, 

Naktėi švarios ožrakintė. 

 

Ka būtom baltė ė blizgietu, 

Ė nikumet neskaudietu. 

Ka nerēktom daktarū 

Ė berēkalingu ėšlaidu. 

 

Aš sakau jums – nemalouju: 

So dontelēs rēk būtė gerouju. 

Rēk gerā anus priveizietė, 

Ka skrondis bieduos netorietu. 

 


